Súðavíkurhreppur

- Fundargerð -

37. fundur sveitarstjórnar kjörtímabilið 2010-2014
Árið 2012, fimmtudaginn 22. nóvember kl.16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Barði Ingibjartsson oddviti, Ester Rut Unnsteinsdóttir, Gísli Hermannsson, Guðrún Halldórsdóttir og Ómar Már Jónsson, sveitarstjóri.

Oddviti setti fundinn og var gengið til dagskrár.
Dagskrá:

1. Fundargerð 122. fundar sameiginlegrar barnaverndarnefndar 

2. Álagning tekjustofna Súðavíkurhrepps fyrir árið 2013

3. Breytingar á gjaldskrám sveitarfélagsins fyrir árið 2013
4. Tillaga að gjaldskrá fyrir Slökkvilið Súðavíkur

5. (1211004) Viðauki við fjárhagsáætlun Súðavíkurhrepps og stofnana hans fyrir árið 2012

6. (1211005) Fjárhagsáætlun Súðavíkurhrepps Súðavíkurhrepps og stofnana hans fyrir árið 2013

7. Útboð á vátryggingum Súðavíkurhrepps og Bolungarvíkurkaupstaðar

8. Breyting á stærð lóðar við Njarðarbraut 14-20

9. (1210002) Reglur sem gilda skulu um úthlutun byggðakvóta 2012/2013 til fiskiskipa 

10. (1210014) Drög að deiliskipulagi fyrir Reykjanes, bréf frá Ísafjarðarbæ, dags. 11.10.1012 

11. (1211003) Beiðni um styrk. ,,Styrkur til Blátt áfram í stað jólakorta til viðskiptavina“

12. Ályktun frá félagsfundi Lögreglufélags Vestfjarða 

13. (1211006) Ósk um framlag í formi Hvatningar og styrks samkv. beiðni frá NKG-verkefnalausnum vegna nýsköpunarkeppni grunnskólanemenda 

Lagt fram til kynningar

14. Fundargerð fundar Fjórðungssambands Vestfirðinga fá 31. okt. 2012

15. Vinna og virkni – átak til atvinnu 2013. Bréf frá Sambandi íslenskra sveitarfélaga

16. Fundargerð 800. fundar Sambands íslenskra sveitarfélaga

17. Fundargerð 129. fundar Menntaskólans á Ísafirði 

18. Fundargerðir 1. og 2. funda Samtaka sjávarútvegssveitarfélaga 

1. Fundargerð 122. fundar sameiginlegrar barnaverndarnefndar
Fundargerðin er í 6. liðum.
Dagskrárliðir 1. – 5. lagðir fram til kynningar.

Dagskrárliður nr. 6. Sveitarstjóra falið að óska eftir upplýsingum um forsendur fjárhagsáætlunargerðar fyrir árið 2012 og yfirliti yfir kostnað ársins vegna sameiginlegrar barnaverndarnefndar. 
2. Álagning tekjustofna Súðavíkurhrepps fyrir árið 2013
Lögð fram tillaga að álagninu tekjustofna fyrir árið 2013. 
Helstu breytingar eru þær að gert er ráð fyrir að fasteignaskattur A-flokkur hækki úr 0,34% í 0,37% fyrir árið 2013 og C-flokkur hækki úr 1,50% í 1,57%. 
Sorphirðugjöld hækki um 3,5% milli ára, en lögbýli í dreifbýli Súðavíkurhrepps lækki úr 28.376 í kr. 25.000 fyrir árið 2013. 
Hundaleyfisgjald lækki úr kr. 6.000 í kr. 5.000 og kattaleyfisgjald lækki úr kr. 4.000 í kr. 3.000.  
Gert er ráð fyrir að viðmiðun tekna vegna afslátta af fasteignagjöldum til handa eldri borgurum og öryrkjum hækki um 5,0% milli ára.
Fjöldi gjalddaga fasteignagjalda verði sex, óbreytt frá fyrra ári með fyrsta gjaldaga 1. mars 2013 og að fasteignagjöld undir 20 þús.kr. verði innheimt í einu lagi með eindaga 31. mars 2013.  

Samþykkt samhljóða.
3. Breytingar á gjaldskrám sveitarfélagsins fyrir árið 2013
Lögð fram tillaga að gjaldskrám sveitarfélagsins og undirstofnana fyrir árið 2013. Þar er gert ráð fyrir að flestir liðir hækki um 3,5% milli áranna 2012 og 2013 en leiguupphæðir húseigna hækki samkvæmt vísitölu neysluverðs. 
Samþykkt samhljóða.
4. Tillaga að gjaldskrá fyrir Slökkvilið Súðavíkur
Lögð fram tillaga að nýrri gjaldskrá fyrir útselda vinnu Slökkviliðs Súðavíkur. 
Samþykkt samhljóða.
5. (1211004) Viðauki við fjárhagsáætlun Súðavíkurhrepps og stofnana hans fyrir árið 2012
Samkvæmt tillögu að viðauka við fjárhagsáætlun fyrir árið 2012 er gert ráð fyrir millifærslum sem hafa í för með sér aukin kostnað sveitarsjóðs og stofnana hans á árinu 2012 sem nemur um 5,7 millj.kr.  Munar þar mest um aukin kostnað vegna slökkviliðs.  

Að teknu tilliti til þeirra liða er gert ráð fyrir að A og B hluti Súðavíkurhrepps verði rekinn með um 1,2 millj.kr. tapi í stað áætlaðs hagnaðar upp á um 6,1 millj.kr. 

Sveitarstjórn samþykkir viðauka við fjárhagsáætlun Súðavíkurhrepps fyrir árið 2012 samhljóða. 
6. (1211005) Fjárhagsáætlun Súðavíkurhrepps Súðavíkurhrepps og stofnana hans fyrir árið 2013
Farið yfir fjárhagsáætlun Súðavíkurhrepps og stofnana hans fyrir árið 2013.  Gert er ráð fyrir því að heildartekjur, A. og B. hluta verði um 202,2 millj.kr. og heildarútgjöld verði um 192,2 millj.kr. Fjármagnsgjöld umfram fjármagnstekjur eru áætlaðar um 4,8 millj.kr. og rekstrarniðurstaða A og B hluta er því áætluð jákvæð um 5,2 millj.kr. Afskriftir A og B hluta eru áætlaðar um 13,0 millj.kr.
Handbært fé frá rekstri, A og B hluta er því áætlað um 18,2 millj.kr. á árinu 2013.
Áætlað er að framkvæma fyrir kr. 10, 2 millj.kr. Helstu verkefni eru lóðaframkvæmdir við Eyrardalsbæ, göngustígagerð, vegaklæðning út á suðurgarð og malbik á bílastæðasvæði.  Verða framkvæmdir fjármagnaðar af eigin fé.   
Fjárhagsáætlun fyrir árið 2013 samþykkt samhljóða og vísað til seinni umræðu.
7. Útboð á vátryggingum Súðavíkurhrepps og Bolungarvíkurkaupstaðar

Lögð fram drög að útboðslýsingu og skilmálum vegna vátrygginga fyrir Súðavíkurhrepp og Bolungarvíkurkaupstaðar.
Sveitarstjórn samþykkir útboðið og er sveitarstjóra falið að fylgja málinu eftir. 
8. Breyting á stærð lóðar við Njarðarbraut 14-20

Lögð fram yfirlitsteikning dagsett 9. ágúst 2012 gerða af Verkís. Þar er gert ráð fyrir stækkun lóðar í NNA um 210 m2.
Samþykkt samhljóða.
9. (1210002)  Reglur sem gilda skulu um úthlutun byggðakvóta 2012/2013 til fiskiskipa 
Hér véku Gísli og Ómar af fundi vegna vanhæfis. 

Samkvæmt bréfi frá Atvinnuvega- og nýsköpunarráðuneytinu dagsettu 19. október 2012 kemur fram að Súðavík hafi verið úthlutað 210 þorskígildistonnum vegna fiskveiðiársins 2012/2013. 
Í bréfinu er kynnt að sveitarfélögum er gefin kostur á að koma með tillögur að sérreglum úthlutana til fiskiskipa.  

Sveitarstjórn er sammála um að leggja fram eftirfarandi tillögu að breytingum á reglugerð 628/2012:
Pottur 1. 

Breyting á 1.gr. a lið þannig að þar komi: Hafa leyfi til veiða í atvinnuskyni, sbr. 4. gr. laga nr. 116/2006 eða frístundaveiðileyfi skv. 2. tl. 3. mgr. 6. gr. sömu laga, við lok umsóknarfrests.
Allt að 170 þorskígildistonnum verði úthlutað til fiskiskipa sem uppfylla ofangreint skilyrði.
Pottur 2.  
Breyting á 4. gr. Þannig að þar komi:  Allt að 40 þorskígildistonnum verði skipt hlutfallslega milli þeirra fiskiskipa sem ekki uppfylla skilyrði fyrir pott nr. 1 og verði þeir undanþegnir skiptingu aflamarks eftir lönduðum afla á síðasta fiskveiðiári.  

Að öðru leyti verði stuðst við reglugerð nr. 628/2012 um úthlutun byggðakvóta til fiskiskipa á fiskveiðiárinu 2012/2013.

Óskað verði eftir staðfestingu ráðuneytisins á ofangreind atriði.
Hér mættu Gísli og Ómar á fundinn aftur. 
10. (1210014) Drög að deiliskipulagi fyrir Reykjanes, bréf frá Ísafjarðarbæ, dags. 11.10.1012
Lögð fram greinargerð og uppdráttur að deiliskipulagi fyrir Reykjanes.
Sveitarstjórn gerir engar athugasemdir við framlögð gögn fyrir deiliskipulag í Reykjanesi.
11. (1211003) Beiðni um styrk. ,,Styrkur til Blátt áfram í stað jólakorta til viðskiptavina“
Sveitarstjórn er sammála um að styrkja Blátt áfram um kr. 30.000.
12. Ályktun frá félagsfundi Lögreglufélags Vestfjarða
Á félagsfundi sem haldinn var þann 23. október sl. lýsti Lögreglufélag Vestfjarða yfir þungum áhyggjum af fjárheimildum til lögreglunnar á Vestfjörðum síðastliðinna ára og og telur að með boðuðum niðurskurði sé stórlega vegið að öryggi íbúa og lögreglumanna og að löggæsla á svæðinu sé komin niður fyrir lágmarks öryggiskröfur sem gera á til lögreglu.

Sveitarstjórn tekur heilshugar undir ályktun Lögreglufélagsins.
13. (1211006) Ósk um framlag í formi Hvatningar og styrks samkv. beiðni frá NKG-verkefnalausnum vegna nýsköpunarkeppni grunnskólanemenda 
Sveitarstjórn er sammála um að styrkja verkefnið um kr. 25.000.
Lagt fram til kynningar

14. Fundargerð fundar Fjórðungssambands Vestfirðinga fá 31. okt. 2012
Fundargerð lögð fram til kynningar.
15. Vinna og virkni – átak til atvinnu 2013. Bréf frá Sambandi íslenskra sveitarfélaga
Lagt fram til kynningar.
16. Fundargerð 800. fundar Sambands íslenskra sveitarfélaga
Fundargerð lögð fram til kynningar.
17. Fundargerð 129. fundar Menntaskólans á Ísafirði
Fundargerð lögð fram til kynningar.
18. Fundargerðir 1. og 2. funda Samtaka sjávarútvegssveitarfélaga 

Fundargerð lögð fram til kynningar.
Fleira ekki gert, fundargerð upplesin og samþykkt. Fundi slitið kl. 21:40.

Sign: 
Guðrún Halldórsdóttir
 
Barði Ingibjartsson 
Ómar Már Jónsson

.

Ester Rut Unnsteinsdóttir
Gísli Hermannsson

